
Tā tātou pūnaha mō te hauora 

me te hauātanga  
Hauora hinengaro  

 

Nā te pakirehua a te Kāwanatanga o te hauora hinengaro me te waratanga – He Ara Oranga 

– i tino kite ai me whai panonitanga nui, me whai ara hou anō hoki mō te hauora hinengaro. 

Nā He Ara Oranga i kite marika me kaha kē ake te aro ki te oranga me te hapori, me nui ake 

te mahi ārai, te ārai wawe i ngā wāhi tata ki te kāinga, ā, me whakawhānui hoki i ngā ara ki 

ngā ratonga. 

He aha e panonitia ana?  He aha ai? 

I tēnei wā, ko te whakahaere i ngā ratonga hauora hinengaro kei te 20 o ngā Poari Hauora ā-

Rohe (DHB’s), te Manatū Hauora, me te 30 o ngā Tōputanga Hauora tuatahi hoki. Nā konei 

ka uaua ai te whakaū i ngā aronga hou, te mōhio pai e rite tonu ana te whānui me te kounga 

o ngā ratonga ki ngā wāhi  katoa huri noa i Aotearoa. 

Mā ngā panonitanga ki te pūnaha hauora ka kotahi ake ai te eke o ngā hurihanganui me whai 

wāhi atu ki ngā ratonga hauora hinegaro. Ka whakahaerehia, ka whakahauhia ngā ratonga e 

te Health New Zealand, arā, ko tētahi whakahaere hou e aronui ana ki te motu whānui, ā, e 

mahitahi ana ki te Māori Health Authority. 

He aha ka rerekē ake ā kō ake nei? 

Nā He Ara Oranga te tauira, anā kia pai tā tātou pūnaha hauora ā muri ake nei ki te 

whakakaha me te whakarerekē i ngā ratonga hauora hinengaro, me te nui ake o ngā ara ki 

ngā ratonga manaaki, ratonga haukoti wawe. Ka tere ake te whakamōhio i ngā tikanga 

whaihua hou, ā, ka nui ake te reo o te hapori ki roto i ngā ratonga hauora hinengaro. 

Ka wātea ki ngā ratonga matihiko me ngā ratonga auaha e mōhiotia ana he whaihua, ā, ka 

whakahaerehia e tā tātou ohu kaimahi mōhio ki te rahi o ngā wāhi e tika ana. Ka hāpaitia 

tēnei ohu mahi e ngā rautaki ohu mahi o te motu me ngā whakatikahanga kia tika te nui o te 

ohu mahi mō te hunga ka whai wāhi atu, he tino whakaū i te tautoko a ngā kaimahi ki te 

hapori. 

He aha ā muri ake nei? 

Ka whakawhiti ana ki te ngā whakaritenga hou, ka āta whakaotihia te raupapa mahi, ā, ka 

kōrero ki ngā mātanga mō te hauora hinengaro me te waratanga, ngā kiritaki, ngā whānau, 

me ngā hapori e pā ana ki te tino whakaū i tētahi pūnaha hauora ka whakatairangahia te 

hauora hinengaro pai. Kei tēnei mahi hoki te whakatinanatanga o te noho tahi a te 

urupounamu ki He Ara Oranga ki ēnei waihanga hou. 

Kei te pīrangi ki ētahi anō kōrero? 

Ko te roanga ake o ngā whakamārama e pā ana ki tēnei mahi me te ahunga o ngā waihanga 

hou mō te hauora kei te pae tukutuku a DPMC, kei te wāhi mō te Transition Unit:   

  www.dpmc.govt.nz/our-business-units/transition-unit 

 

http://www.dpmc.govt.nz/our-business-units/transition-unit

